
GOUVÈNÈ CUOMO ANONSE KONTINYASYON KWASANS NAN ROSWELL PARK CANCER INSTITUTE AVÈK 

FINANSMAN KONSÈY DEVLOPMAN EKONOMIK REJYONAL 

 

Jodi a, Gouvènè Cuomo te anonse yon pwojè byo-teknolojik estratejik nan Western New York, ki te 

finanse okòmansman avèk Konsèy Devlopman Ekonomik Rejyonal yo, ap agrandi avèk siksè, pou jwenn 

plis envestisman prive pou plis kwasans epi pou ranfòse ekonomi rejyonal la.  Center for Personalized 

Medicine (CPM), yon filyal Roswell Park Cancer Institute (RPCI), te jwenn $18,5 milyon dola nan 

envestisman siplemantè nan yon premye envestisman Eta a pou $5,1 milyon dola. Nouvo Sant lan ap 

trete pasyan ki gen kansè ki gen bezwen medikal espesyal epitou ki kreye yon resous syantifik yo ak 

founisè swen medikal yo kapab itilize pou aplikasyon nan swen klinik, nan avantaj pasyan swen sante yo 

toupatou nan Etazini.  

Gouvènè Cuomo di konsa, “Eta New York pwouve jodi a rekonesans ak envestisman nan resous inik ak 

pwen fò chak rejyon mennen nou nan kwasans ekonomik. Western New York gen yon gwoup endistri 

swen sante ak syans lavi ki gen siksè, epi yo rekonèt sa nan Konsèy Devlopman Ekonomik Rejyonal 

Western New York ak nan Roswell Park Cancer Institute. Nan pwosesis Konsèy Rejyonal la, yo te kreye 

yon plan ki baze sou demann pou pran avantaj opòtinite sa a, k ap rebati ekonomi rejyonal la.” 

Roswell Park Cancer Institute te resevwa $5,1 milyon dola nan asistans Eta a pou pwojè sa a nan Konsèy 

Rejyonal Western New York nan mwa desanm 2011.  Yon poto-mitan estrateji Gouvènè a pou lanse 

ekonomi an ak kreye anpil djòb, yo te mete Konsèy Devlopman Ekonomik Rejyonal yo anplas nan ane 

2011 pou restriktire apwòch eta a nan devlopman ekonomik nan yon modèl vètikal nan yon apwòch ki 

baze sou ekonomi epi ki bay pèfòmans. Pwojè sa a ap ranfòse kominote a, biznis yo ak dirijan akademik 

yo, ak manm piblik ki nan chak rejyon eta a, pou devlope plan estratejik ki deziyen sitou pou pwen fò ak 

resous inik chak rejyon pou yo kapab kreye anpil djòb ak sipòte kwasans ekonomik lan. 

Gouvènè Adjwen Robert Duffy, Prezidan Konsèy Devlopman Ekonomik Rejyonal yo di konsa, “Mwen bat 

bravo pou manm Konsèy Devlopman Ekonomik Rejyonal Western New York pou anpil ak yon pakèt 

èdtan ak devouman yo nan detèmine ki estrateji ki pi byen adapte pou rejyon sa a. Ansanm avèk 

Gouvènè Cuomo, nou te ale nan chak rejyon eta a pou diskite sou plan sa yo avèk kominote lokal yo epi 

kounye a nou wè bon jan rezilta kreyasyon djòb ak kwasans ekonomik. Mwen felisite Roswell Park 

Cancer Institute pou siksè li epi mwen espere kontinyasyon pwogrè ak fiti pwojè syans lavi Konsèy 

Devlopman Ekonomik Rejyonal la nan eta a.”  

Nouvo Sant ki nan Buffalo a reprezante premye rejyon an pou sekans jèn pwochen jenerasyon pou 

satisfè prensip federal Amannman nan Amelyorasyon Laboratwa Klinik (CLIA). Anplis $5,1 milyon dola yo 

resevwa nan Eta a, RPCI te envesti $16 milyon dola nan ekipman ak enfrastrikti.  Computer Task Group, 

yon dirijan nasyonal nan teknoloji enfòmasyon sou swen sante, te pwomèt yon lòt $2,5 milyon dola pou 

Sant lan.  Kèk nan lòt kolaboratè yo se University at Buffalo, IMMCO Diagnostics ak Western New York 

Urology Associates LLC.  

Melanj sekansè jèn wo debi ak sekansè jèn pèsonèl ki nan Sant lan, ansanm avèk gwoup sipè-kalkilatè 

1.600 inite santral devwe li yo, pral pèmèt RPCI ak kolaboratè li yo analize jenòm endividyèl yo — yon 

kòd jenetik inik moun nan, ki reprezante tout seri ADN nou eritye nan paran nou yo — pou bay bon jan 

enfòmasyon sou faktè kle ki sipòte swen medikal.  

Candace Johnson, PhD, Direktè Adjwen Roswell Park ak ko-dirijan twa (3) etid rechèch klinik yo te lanse 

dènyèman epi ki depannde resous yo, di konsa, “Kounye a nou gen posiblite pou fè sekans jèn solid 

‘pwochen jenerasyon' sou echantiyon san ak tisi, avèk gwo posiblite an fonksyon sa nou kapab aprann 

nan dyagnostik, pwonostik, terapi. Sa a se fiti lamedsin — nan tout maladi, pa sèlman nan onkoloji.”  

CTG, yon konpayi ki baze nan Buffalo ki se youn nan pi gwo  konpayi IT swen sante epi ki devlope kalkil 

ak lojisyèl byo-enfòmatik prensipal, jwe yon wòl enpòtan nan devlopman CPM, pou bay direksyon 

estratejik enpòtan epi pou eseye kontribiye a $2,5 milyon dola pou devlopman li. Sou dènye 25 ane yo, 

CTG te bat IT swen sante, ak sipò konsiltasyon operasyonèl ak estratejik pou plis pase 600 òganizasyon 

swen sante. CTG anplwaye prèske 400 nan 3.800 anplwaye li yo nan Western New York.  

Donald L. Trump, MD, Prezidan ak Direktè Jeneral Roswell Park, di konsa, “Nou te bezwen yon patnè 

teknoloji avèk espètiz nan swen sante ak nan byo-enfòmatik ki kapab gide nou nan etap konsèp la, lè 

nou t ap devlope fason ki pi bon pou mete nouvo teknoloji enfòmatik sa yo travay, nan etap aplikasyon 

an, pou mennen nou nan pozisyon kote nou kapab bay lamedsin pèsonalize yon fason ki rapid ak rantab. 

Epitou nou gen chans pou jwenn yon resous nan CTG ki te pote tout pwen fò sa yo epi sa te rive  vin gen 

adrès li a yon distans kèk blòk sèlman.”  

Prezidan ak Direktè Jeneral CTG, James R. Boldt, di konsa, “CTG gen yon relasyon depi lontan avèk 

Roswell Park, ak  gwo respè pou inovasyon yo na rechèch sou kansè ak swen sante. Kòm youn nan sant 

kansè jeneral enpòtan nasyon an, Roswell Park nan pozisyon inik pou jwenn resous jenomik ak espètiz 

pou li pran devan nan avansman an epi pou ofri lamedsin espesyal. CTG fyè anpil pou bay espètiz EMR, 

byo-enfòmatik, ak analiz klinik pou pwojè jenomik Roswell Park pou pèmèt yo ofri nivo siperyè swen 

espesyal pou pasyan ki gen kansè nan yon anviwònman klinik.”  

Premye pwojè sekans Sant lan reprezante yon pwojè rechèch translasyon ki gen twa volè. RPCI lanse 

etid rechèch klinik yo ki deziyen pou: 

 

• Prevwa sou yon baz pèsonalize ka-pa-ka kilès nan de (2) kalite prensipal kimyoterapi estanda, 

kimyoterapi ki baze sou anthracycline oswa ki baze sou platin, k ap pi efikas nan tretman 

kansè tete yon fanm, epi avèk mwens reyaksyon negatif; 

• Devlope, nan tèt ansanm avèk Western New York Urology Associates, yon tès dyagnostik pou 

kansè sipèfisyèl blad-pipi, nevyèm kansè ki pi komen nan Etazini ak pi chè nan tout kansè yo 

an fonksyon depans pou trete li; epi 

• Angaje 600 volontè an sante ki reprezante divèsite etik, rasyal, sosyo-ekonomik ak jewografik 

rejyon Western New York ki gen uit konte yo nan yon pwojè pou idantifye priyorite swen 

sante patikilye kominote sa a, avèk èd yon inite rasanblaj tisi mobil k ap vwayaje nan zòn ki 

etewojèn epi ki pa jwenn ase sèvis. 
 

Answit, RPCI pral itilize resous CPM nan planifikasyon swen endividyèl pou pasyan li yo ki gen pwoblèm 

nan poumon, melanòm ak lesemi nan yon tan ki pa lwen.   

Direktè Egzekitif CPM, Carl Morrison, MD, DVM, Responsab Klinik Depatman Lamedsin Patoloji ak 

Laboratwa ak Direktè Divizyon Patoloji Molekilè nan RPCI, di konsa, “Travay n ap fè kounye a nan CPM 

ap vin terapi pèsonalize ki baze sou prèv nan kèk mwa sèlman. Objektif nou se pou pote pwochen 

jenerasyon teknoloji sekans nan swen sante premye liy nan Roswell Park avèk yon nouvo pòtfolyo esè 

jenòm pèsonèl.”  

Trump fè konnen, “Kounye a nou gen enfrastrikti anplas pou ofri bon jan sekans ki rapid ak rantab. 

Resous sa yo, ansanm avèk espètiz espesyal ekip ekstrawòdinè Dr. Morrison ak patnè tankou CTG ap 

ajoute nan meni sèvis nou, pou pèmèt nou fè konpetisyon pami ti sèk enstitisyon swen sante ki gen 

kapasite sa yo. Pòt yo louvri byen gran an fonksyon opòtinite pou lespri antrepriz ak transfè teknoloji k 

ap sikile depi isit la.” 

Senatè Timothy Kennedy di konsa, “Roswell Park te devan depi lontan nan avansman medial nan 

tretman kansè. Envestisman estratejik sa a ap non sèlman sipòte aktivite ekonomik lokal, men tou l ap 

ede ranfòse pozisyon Roswell kòm yon premye enstitisyon nasyonal nan rechèch sou kansè ak sou swen 

pasyan. Konsèy Rejyonal yo pwouve yo se zouti enpòtan ki kontribiye nan siksè chak rejyon. Mwen bat 

bravo pou Gouvènè Cuomo poutèt li kreye konsèy sa yo, epi pou travay di tout patisipan yo pou agrandi 

endistri sa a nan Buffalo.” 

Manm Asanble Crystal Peoples-Stokes di konsa, “Konsèy Devlopman Ekonomik Rejyonal nou te travay 

san pran souf pou atire biznis ak ankouraje kwasans ekonomik nan tout rejyon an. Mwen felisite konsèy 

la ak Roswell Park Cancer Institute poutèt yo bay lansman ki trè nesesè sa a pou kominote nou an, 

epitou mwen bat bravo pou Gouvènè Cuomo ak Gouvènè Adjwen Duffy pou travay di yo ak kalite dirijan 

yo nan fè sa vin yon reyalite.” 

Manm Asanble Sean Ryan di konsa, “Sa a se yon ekselan nouvèl pou Konte Erie. Lè nou agrandi Roswell 

Park Cancer Institute, n ap non sèlman ofri opòtinite djòb pou Nouyòkè Western yo, men tou n ap 

kontribiye nan kwasans ekonomik jeneral rejyon an.  Sa a se yon lòt bon jan egzanp sou fason Eta New 

York ap sipòte kreyativite ak inovasyon pou kapab pote anpil djòb chak kominote ki nan eta a bezwen, 

epi mwen di Gouvènè Cuomo mèsi pou angajman li pou tout Nouyòkè yo.” 

Manm Asanble Robin Schimminger di konsa, “Agrandisman Roswell Park Cancer Institute ak Buffalo 

Niagara Medical Campus enpòtan pou bati fiti ekonomik Konte Erie. Chanjman pozitif yo jwenn nan 

travay di ak devouman Konsèy Devlopman Ekonomik Rejyonal Western New York parèt aklè jodi a. Nivo 

pwogrè yo fè jiska prezan enpresyonan ak ankourajan pou devlopman ekonomik rejyon nou an. Mwen 

di Gouvènè Cuomo mèsi poutèt li alatèt inisyativ sa a, epi mwen di Gouvènè Adjwen Duffy mèsi poutèt li 

alatèt ekip sa yo k ap travay di a.”  

Senatè Mark Grisanti di konsa, “Mwen fyè pou patisipe nan anons sa a k ap pèmèt pasyan ki vini nan 

Roswell Park Cancer Institute pou yo jwenn swen medikal ki adapte pou yo ak resous ki nesesè pou 

tretman ki pi efikas. Mwen bat bravo pou travay di Ko-Prezidan Konsèy Devlopman Ekonomik Rejyonal 

WNY, Satish K. Tripathi, ak Howard A. Zemsky ansanm avèk Gouvènè Andrew Cuomo pou kalite dirijan  li.” 

Egzekitif Konte Mark Poloncarz di konsa, “Sant pou Lamedsin Pèsonalize nan Roswell Park Cancer 

Institute reprezante yon lòt etap nan swen sante isit la nan Konte Erie, epi l ap pèmèt pasyan ki gen 

kansè yo jwenn atansyon ak swen medikal ki adapte pou yo. Mwen bat bravo pou RPCI ak Empire State 

Development pou vizyon yo nan reyalize sa, epi mwen espere travay avèk patnè nou yo nan gouvènman 

an ak nan swen sante pou kontinye bat swen kalite siperyè tankou sa a.” 

CTG devlope solisyon IT pou satisfè bezwen biznis ak defi konpayi yo nan plizyè endistri kwasans siperyè 

tankou sèvis swen sante, enèji, ak teknoloji. Antan yon founisè prensipal IT ak solisyon konsiltasyon 

biznis pou mache swen sante a, CTG ofri yon gwo kantite sèvis dosye medikal elektwonik pou lopital, 

gwoup doktè ak echanj enfòmasyon sou sante rejyonal. Answit, CTG te devlope pou founisè swen santre 

yo ak mache peyè yo solisyon lojisyèl jesyon medikal inik ak pwopriyetè ak solisyon lojisyèl analitik 

reklamasyon ki sipòte swen sante ki pi bon ak koute mwen chè. CTG ofri tou rekritman IT sèvis kontwole 

pou gwo konpayi teknoloji ak gwo sosyete yo. Avèk eksperyans plis pase 45 ane, metodoloji pwopriyetè, 

ak yon sistèm jesyon ISO 9001 sètifye, CTG gen yon dosye suivi efikas nan ofri solisyon valè avanse ki 

espesifik pou endistri a. CTG te kreye revni $396 milyon dola nan ane 2011, epi li fonksyone nan Amerik-

di-Nò ak Ewòp-de-Lwès. CTG afiche nouvèl ak lòt enfòmasyon enpòtan sou sitwèb li nan www.ctg.com. 

Misyon Roswell Park Cancer Institute (RPCI) se pou konprann, evite ak trete kansè. Yo te kreye RPCI nan 

ane 1898. Li te youn nan premye sant kansè nan peyi a ki te pote non sant kansè jeneral ki deziyen 

National Cancer Institute, epi li rete sèl sant ki gen deziyasyon sa a nan pati nò New York. Enstiti a se yon 

manm prestijye National Comprehensive Cancer Network, yon alyans sant kansè prensipal nasyon an; li 

konsève sant filyal yo; epi li se yon patnè nan pwogram kolaborasyon nasyonal ak entènasyonal.  

Pou jwenn plis enfòmasyon, konekte sou Entènèt nan sitwèb http://www.roswellpark.org, rele  

1-877-ASK-RPCI (1-877-275-7724), oswa voye imèl nan askrpci@roswellpark.org. 

